Nafarroako Parlamentuko Mahaiak, 2012ko maiatzaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, 2012ko enplegu-tasaren beherakadaren gaineko aurreikuspenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko maiatzaren 14an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeari atxikitako foru parlamentari Manuel Ayerdi Olaizolak, Legebiltzarreko Erregelamenduan ezarritakoaren babesean, ondoko galdera egin du, Ekonomia eta Ogasun Departamentuak idatziz erantzun dezan:

Apirilaren 25ean, Nafarroako Gobernuak 2012ko koadro makroekonomikoaren berrikuspen bat aurkeztu zuen. Hartan jasotzen zen enpleguak % 2,4 eginen zuela behera, aurreikusitakoaren arabera.

Parlamentari honek berretsi nahi du zein den aurreikuspen horren interpretazio zuzena, lana duen populazioa oinarri hartuta.

2011ko Biztanleria Aktiboaren Inkestak, egin den azkenak, adierazten zuen 265.300 pertsonakoa dela Nafarroako biztanleria landuna.

• Zuzena litzateke interpretatzea % 2,4ko jaitsiera horrek esan nahi duela Nafarroako Gobernuak uste duela 2012ko Biztanleria Aktiboaren Inkestak erakutsiko duela biztanleria landunaren kopurua 2011ko Inkestako 265.300 pertsonen kopurua baino % 2,4 txikiagoa izanen dela?

• Interpretazio hori zuzena ez bada, zein izanen litzateke interpretazio egokia populazio landunari dagokionez?

Iruñean, 2012ko maiatzaren 9an

Foru parlamentaria: Manu Ayerdi Olaizola

